Rjali ta’ Brussell, ma tonqosx il-kurzita li
jiskopri u jifhem 1-gheruq tat-tradizzjoni
muzikali li jinsab fiha. Meta wiehed jara
dawn l-izviluppi muzikali li sehhew fir-
regjuni tal-Fjandri u 1-Wallonja, jithem li dawn
kienu parti essenzjali mill-istorja muzikali Ewropea
u mill-formazzjoni tal-muzika kif nafuha llum'.
Wiehed jista’ jiskennja I-QR code (jew jaccessa din
il-holqa tinyurl.com/mkbibc2023) u jsegwi n-numri
fil-parentesi kwadri biex jisma’ xi siltiet bhala
ezempju tal-muzika tal-kompozituri msemmija.
Din il-kitba hija biss kummentarju dwar il-kuntest
tal-muzika li tinstab fil-holga, u b’hekk, is-smigh
tas-siltiet huwa 1-qofol ta’ dan il-vjagg muzikali tul
l-istorja.

Guillaume Du Fay (ca 1397-1474)[#1 Nuper
rosarum flores: miktuba ghall-konsagrazzjoni
tal-koppla ikonika tal-Katidral ta’ Firenze fi-
1436] kien figura centrali ta’ zmienu. Imwieled
f’Beersel, qrib Brussell, Du Fay serva fl-izjed
il-Baxxi. Hafna mill-muzika tieghu tikkonsisti minn
tliet vucijiet, bil-melodija fil-cantus, appoggjat mit-
tenor u contratenor [#2 Se la face ay pale: ezempju
tat-tliet partijiet]. Huwa kien proponent tal-
Jauxbourdon, teknika tal-kompozizzjoni li taghmel
uzu mit-tielet u s-sitt intervall, adattata mill-iskola
muzikali Ingliza [#3 Ave Maris Stella: ezempju ta’
Jauxbourdon]. Innota kif gieli f’dawn iz-Zminijiet
I-istrumenti kienu jirdoppjaw il-partijiet kantati].
Ix-xoghlijiet ta’ dan il-kompozitur gew ippreservati
f’madwar mitt manuskritt ikkupjat bejn 1-1420 u
I-bidu tas-seklu sittax, imxerrda ma’ Spanja, il-
Polonja, I-Italja u I-Iskozja — xhieda ¢ara li I-muzika
sagra u l-kanzunetti sekulari ta’ Du Fay kienu
maghrufa u kantati fl-Ewropa kollha.

Kompozitur Franko-Fjamming maghruf tal-
generazzjoni ta’ wara Du Fay kien Jean de
Ockeghem (ca 1420-1497)[#4 Kyrie minn Missa

@ prolationum]. Maghruf ghall-vu¢i tieghu,
‘1

l-ewwel impjieg ta’ Ockeghem kien bhala
kantant fil-katidral ta’ Antwerp. Wara
huwa serva bhala kompozitur ghal diversi
rejiet Franc¢izi ghal madwar hamsin
sena, u kien stmat partikularment ghall-
quddisiet li kien jikteb. Ix-xoghlijiet ta’ Ockeghem
u l-kontemporanju tieghu Busnoys juru bic¢-car it-
tranzizzjoni bejn l-istil antik tal-kontrapunt?® (fejn il-
partijiet tal-cantus u tenor kienu l-izjed importanti)
ghal dak gdid, ikkaratterizzat mill-ugwaljanza bejn
il-partijiet kollha.

I-fama u l-influwenza
ta’ Josquin des Prez
(ca. 1450-1521). 1I-
muzika ta’ Josquin
kienet stampata jew
ikkupjata f’manuskritti
fuq skala gdida ghal
zmienu. Hu  serva

Franza u l-Italja. Wahda mill-izjed siltiet popolari
ta’ Josquin hija Mille regretz [#5]. F’certi punti
f’din il-kompozizzjoni, l-erba’ vucijiet jimxu bl-
istess ritmu (omofonija), filwaqt li f’ohrajn jimitaw
lil xulxin u jghaddu l-melodija bejniethom. Josquin
kien maghruf ma’ dawk ta’ zmienu stess ghall-
espressjoni u l-emozzjoni fil-muzika tieghu u
ghall-hila tieghu biex iqabbel sewwa dawn il-hsus
mal-kitba li jkun qgieghed jikteb il-muzika ghaliha.
Ghalkemm din l-espressivita hija karatteristika tal-
muzika li llum il-gurnata nikkunsidraw komuni,
dan ma kienx dejjem il-kaz fiz-zminijiet ta’ qabel
Josquin [#6 Faulte d’argent].

Fost l-izjed kompozituri maghrufa u influwenti,
wiehed isib lil Orlande de Lassus (ca 1532-
1594)[#7 Cum essem parvalus]. Flimkien mal-
kontemporanji tieghu, it-Taljan Giovanni Pierluigi
da Palestrina u I-Ispanjol Tomads Luis de Victoria, de
Lassus kien fil-qofol tal-izvilupp tal-istil polifoniku?

Mix-xellug ghal-lemin: César Franck, Henri Vieuxtemps u Eugéne Ysaye

tar-Rinaxximent. Huwa kiteb ’il fuq minn 2,000
bic¢c¢a xoghol ghall-vuci f hames lingwi differenti.
F’dan il-punt fl-istorja, l-artijiet li ffurmaw il-
Belgju modern kienu taht il-hakma tad-Duka ta’
Bourgogne, u wara nhakmu wkoll minn diversi
hakkiema ohra minn Franza, Spanja u I-Awstrija.
Din is-sitwazzjoni nbidlet bil-formazzjoni tal-istat
tal-Belgju bhala monarkija kostituzzjonali fl-1830.
César Franck (1822-1890), imwieled u mghallem
f’Liege (dak iz-zmien parti mir-Renju Unit tan-
Netherlands), ghalhekk jista’ jigi kkunsidrat bhala
wiehed mill-ewwel kompozituri tal-Belgju modern.
Wara li studja fil-Konservatorju ta’ Parigi, hu kien il-
figura fuq quddiem nett tal-moviment biex il-muzika
Franciza tilhaq il-livell tekniku u emozzjonali u
l-fama li kienet tgawdi I-muzika Germaniza. Dan
grazzi ghac-¢irku ta’ muziCisti li Franck dawwar
madwaru fi Zmienu bhala professur tal-orgni fl-
istess konservatorju. [#8 Psaume 150 ghal kor,
orkestra u orgni]. Kontemporanju ta’ Franck kien
il-vjolinist u kompozitur Henri Vieuxtemps
(1820-1881). Vieuxtemps influwenza bil-kbir it-
teknika tad-daqq tal-vjolin. Daqq f hafna partijiet
tal-Ewropa u I-Amerka u ghallem fil-konservatorji
ta’ San Pietruburgu u Brussell. Huwa kiteb ghadd
ta’ kompozizzjonijiet — l-izjed ghall-istrumenti tal-
korda, perd maghruf l-izjed ghas-seba’ kuncerti
tal-vjolin [#9 IIl. Scherzo mir-Raba’ Kuncert
tal-Vjolin]. Bhall-ghalliem tieghu, Vieuxtemps,
Eugene Ysaye (1858-1931) kien kemm vjolinist u
kompozitur, pero kien rinomat ukoll ghad-direzzjoni
tieghu tal-orkestra. Hu kien fundatur tal-Kwartett
Ysaye — l-istess grupp li, fost ohrajn, daqq ghall-
ewwel darba I-uniku kwartett ghall-korda ta’ Claude
Debussy. Bhala kompozitur huwa l-izjed maghruf
ghas-sitt sonati tal-vjolin minghajr akkumpanjament.

Hentri Pousseur
Wiehed jista’ jara l-profi¢jenza ta’ Ysaye fid-daqq
tal-vjolin riflessa fil-kompozizzjonijiet tieghu [#10
It-Tielet Sonata tal-Vjolin].

Fis-snin wara t-Tieni Gwerra Dinjija, id-dinja
tal-muzika klassika dahlet f’fazi sperimentali.
Kien skartat dak kollu 1li gie qabel, fosthom
it-tonalita u I-forom tradizzjonali muzikali.
Din l-esperimentazzjoni saret fil-parti l-kbira
taghha f’Darmstadt, il-Germanja, fejn numru ta’
kompozituri komplew jizviluppaw teknic¢i bhas-
Serjalizmu* u I-uzu tal-elettronika fil-muzika. Henri
Pousseur (1929-2009) kien wiehed minn dawn il-
kompozituri. Hu esperimenta b’kuncetti aljetorici,

Philippe Boesmans

jigifieri b’bicc¢iet muzikali fejn certi decizjonijiet
muzikali jithallew f’idejn l-interpretu [#11 Scambi:
Silta aljetorika elettronika fejn I-ordni tat-12-il
saff tithalla f’idejn dak li jkun gieghed jesegwixxi
s-silta. B’hekk is-silta dejjem tinstema’ differenti].
Apparti 1-kitbiet muzikali tieghu, Pousseur halla
warajh ukoll numru t’artikli u kotba dwar il-muzika,
u serva wkoll bhala direttur rivoluzzjonarju tal-
Konservatorju Rjali ta’ Liege. Philippe Boesmans
(1936-2022) ukoll kien parti mill-iskola serjalista
ta’ Darmstadt, pero wara ftit il-muzika tieghu
evolviet f’direzzjoni izjed melodika, karatterizzata
minn sezzjonijiet ¢ari u distinti, u ¢elloli ta’ ritmi li
jirrepetu ruhhom. Huwa kien orkestratur fin u kien
jesperimenta bit-timbri varji li joffru l-istrumenti
orkestrali [#12 1. Derniére Réve (L-Ahhar Holma)
mix-xoghol ghall-pjanu u l-orkestra Fin de nuit
(Tmiem il-lejl)]. Huwa maghruf l-izjed ghall-opri
li kiteb waqt li kien il-kompozitur residenti ta’ La
Monnaie, it-teatru nazzjonali tal-opra fi Brussell.

L-avvanzi u x-xoghol tal-kompozituri msemmija
hawn fuq, flimkien ma’ sistema edukattiva b’sisien
sodi, wasslu ghall-generazzjoni prezenti ta’
kompozituri Belgjani bhal Wim Mertens (1953-),
Luc Brewaeys (1959-2015), Kris Defoort (1959-),
Dirk Brossé (1960-), Wim Henderickx (1962-2022)
u Annelies Van Parys (1975-) [#13 Eco...del vuoto],
u l-generazzjoni I-gdida 1i kulma jmur gieghda
tizviluppa u timmatura.

' Ta’ min wiehed jinnota l-element ta’ incertezza dwar
l-origini ta’ ¢erti kompozituri ta’ Zmien ir-Rinaxximent u
l-era Barokka, kif ukoll dwar ir-regjuni li kienu differenti
mill-fruntieri tal-pajjizi kif nafuhom illum. Konsegwenza
ta’ hekk, f’dan l-artiklu jissemmew kompozituri li jew
twieldu fil-Belgju (jew fir-regjuni stori¢i li issa jappartjenu
lill-Belgju) jew kompozituri meqsjusin bhala Franko-
Fjammingi — jigifieri mir-regjuni bejn it-Tramuntana ta’
Franza, il-Fjandri u n-Netherlands.
Kontrapunt: It-teknika li biha kompozitur jghaqqad minn
tal-inqas zewg linji muzikali (imsejha vucijiet) flimkien
b’tali mod li jkunu jiddependu minn xulxin armonikament,
izda jkunu indipendenti minn xulxin f’dak li huwa ritmu u
melodija.
Muzika polifonika: muzika li tikkonsisti minn numru ta’ linji
melodi¢i indipendenti superimposti. L-oppost hija muzika
omofonika (il-vucijiet kollha jkantaw noti differenti, izda
bl-istess ritmu) jew muzika monofonika (il-vucijiet kollha
jkantaw parti identika).
Is-Serjalizmu: Fl-origini taghha fl-ghoxrinijiet, Arnold
Schonberg ippropona li t-teknika tas-serjalizmu kienet
tirrikjedi 1i kompozitur johloq serje li tuza t-12-il ton tal-
iskala muzikali f’ordni fissa. Fuq din is-serje 1-kompozitur
seta’ jibni l-kompozizzjoni tieghu, billi fost l-ohrajn,
jimmanipula s-serje originali billi jaqraha b’lura jew jibda
minn fuq nota differenti waqt li jzomm l-istess intervalli
bejn in-noti. Wara t-Tieni Gwerra Dinjija, kompozituri
bhal Olivier Messiaen u Milton Babbitt bdew japplikaw
dawn ir-regoli fissi anke ghal parametri muzikali ohrajn
bhad-dinamika, ir-ritmu u l-artikolazzjoni ta’ kull nota
individwali. Eventwalment, din il-missjoni biex jintlahaq
kontroll assolut fuq il-muzika giet abbandunata, u t-teknika
(jew elementi minnha) baqghet tintuza biss f’kuntest inqas
strett.

